
 

 

 

 

 

Walang African swine fever sa Australya. 

Ang mga may-ari ng baboy ay dapat na ngayong 

kumilos upang pangalagaan ang kanilang mga 

baboy laban sa panganib ng African swine fever.  

Alamin kung ano ang dapat hanapin at gawin. 

Ang African swine fever ay isang nakakahawang 

sakit na virus ng alaga at feral na mga baboy. 

Ang African swine fever ay maaaring magresulta 

sa napakataas na bilang ng pagkamatay sa mga 

nahawaang baboy at walang bakuna o paggamot 

na makukuha. Kung ito ay makapasok sa 

Australya, makakaapekto nang husto ang African 

swine fever sa kalusugan at produksyon ng 

baboy.  

Maaaring kabilang sa mga palatandaan ng 

African swine fever sa mga baboy ang: 

 Biglaang pagkamatay/pagdami ng bilang ng 
mga pagkamatay  

 pagbabatik/pamumula ng balat  

 mataas na lagnat  

 kakulangan ng koordinasyon o matigas na 
paggalaw  

 hirap sa paghinga  

 pagkalaglag ng dinadalang-hayop  

 pagtatae  

 pagsusuka.  

Pangalagaan ang iyong mga baboy. Ikaw ay 

dapat na nakarehistro bilang isang entidad ng 

biosecurity. Bisitahin ang 

qld.gov.au/BiosecurityRegistration upang 

malaman ang higit pa.  

Ang mga nag-aalaga ng baboy ay dapat: 

 May itinalagang plano ng biosecurity.  

 Tiyakin na alam ng lahat ng mga 

manggagawa at bisita ang iyong mga 

panuntunan sa biosecurity. 

 Pakainin ang mga baboy ng prutas, gulay, 

butil at komersyal na pagkain ng baboy. 

 Tiyakin na ang mga bagay at kagamitang 

dumarating at lumilisan sa iyong bukid ay 

malinis. Linisin at disimpektahin ang 

anumang kagamitan na ibinahagi sa iba 

pang mga bukid. 

 Magsagawa ng tamang kalinisan — magsuot 

ng malinis na kasuotan at sapin sa paa sa 

propyedad na may mga baboy. 

 Pigilan ang mga bisita sa paghawak sa iyong 

mga baboy kung hindi kailangan. 

 Iwasan ang paglalapit ng mga alagang  

baboy at mga feral na baboy. 

 Ipagbigay-alam kaagad sa Biosecurity 

Queensland kung ikaw ay naghihinala na 

may African swine fever. 

Ang mga plano at template para sa mga nag-

aalaga ng baboy ay matatagpuan sa 

farmbiosecurity.com.au. 

Ang pinakamalaking panganib ng pagpasok ng 

African swine fever ay mula sa mga bisita at mga 

residente na ilegal na nagdadala ng baboy o 

produktong baboy sa Australya mula sa ibang 

bansa at ang mga produkto na ipinapakain o 

kinakain ng mga baboy.  

Ang mga pagkain ng tao ay hindi 

pagkain ng baboy 

Ang pagkain o mga tira-tirang pagkain na 

dumampi sa mga lamang-hayop o may lamang-

hayop tulad ng karne at mga produktong karne 

ay hindi dapat ipakain sa mga baboy.   

Pinakamabuti na ipakain sa mga baboy ang mga 

pagkaing-baboy na nabibili.  

Ang pagpapakain ng mga produktong karne sa 

mga baboy ay labag sa batas sa lahat ng mga 

estado at teritoryo. Maaaring may malubhang 

mga virus ang mga produktong karne, kabilang  

Impormasyon para sa mga nag-aalaga ng baboy 

http://www.qld.gov.au/BiosecurityRegistration
https://www.farmbiosecurity.com.au/industry/pigs/


 
 
 

 

 

 

 

 

 

ang African swine fever na maaaring ipasa sa 

mga baboy sa pamamagitan ng pagpapakain.  

Mga pagkain na hindi dapat ipakain sa 

sa mga baboy 

Ang mga pang-sambahayan, pang-komersyal, 

pang-supermarket o pang-industriyang basurang 

pagkain kabilang ang mga pagkain sa restoran, 

mga itinatapon mula sa tindahan ng karne at 

panaderya na may lamang karne, mga 

produktong karne, itlog, ilang mga pproduktong 

gatas, o anumang bagay na dumampi sa mga 

nakalistang ito ay hindi dapat ipakain sa baboy. 

Kabilang sa mga halimbawa ang mga tira-tira 

mula sa hapag-kainan, meat pie, sausage roll, 

bacon at cheese roll, Cesar salad na may pira-

pirasong bacon, karne sa deli, itlog, gatas o 

produktong gatas na hindi nagmula sa Australya 

o iligal na inangkat sa Australya, at untreated na 

ginagamit na langis at mantika..  

Anumang dumampi sa mga produktong karne sa 

pamamagitan ng koleksyon, imbakan o 

transportasyon sa kontaminadong mga lalagyan 

tulad ng mga tray ng karne at takeaway na mga 

lalagyan ng pagkain ay hindi dapat ipakain sa 

mga baboy . 

Ang mga paghihigpit na ito ay para sa LAHAT 

ng mga baboy, kabilang ang mga alagang 

baboy sa bahay. 

Itapon ang basurang pagkain nang 

responsable  

Laging itapon nang tama ang mga basurang 

pagkain at mga tira-tirang pagkain upang hindi 

makalapit dito ang mga baboy at kainin ang mga 

ito. Ang mga lugar kung saan kinokolekta ang 

mga basura ay kailangang hindi nalalapitan ng 

mga baboy. 

 

 

 

 

 

Pangalagaan ang industriya ng baboy 

Kung pinaghihinalaan mo na ang pagkain na may 

mga produktong karne ay isinusuplay sa mga 

may-ari ng babuyan o ang karne ay ipinapakain 

sa mga baboy, makipag-ugnay sa Biosecurity 

Queensland sa 13 25 23.  

Ang pagpapakain ng karne sa mga baboy o 

pagsuplay ng mga produktong karne sa isang tao 

upang ipakain sa mga baboy ay maaaring 

pagmultahan ng hanggang sa $53,380. Sa mga 

kaso kung saan alam ng isang tao na ito ay labag 

sa batas ngunit pinili pa rin niyang gawin ito, 

maaaring magpataw ng multa na hanggang 

$400,350 o 3 taon na pagkabilanggo. 

Ano ang dapat kong gawin kung 

napansin ko ang mga kakaibang klinikal 

na palatandaan sa aking mga baboy?  

Kung naghihinala ka na may African swine fever, 

kontakin mo kaagad ang inyong beterinaryo. Sila 

ang magsasagawa ng mga imbestigasyon upang 

kumpirmahin or tiyaking hindi ito African swine 

fever. Ang Biosecurity Queensland ay dapat 

abisuhan sa 13 25 23 o sa pamamagitan ng 

Emergency Animal Disease Watch Hotline sa 

1800 675 888. 

Karagdagang impormasyon?  

Para sa karagdagang impormasyon tungkol sa 

African swine fever, tumawag sa 13 25 23 o 

bisitahin ang qld.gov.au/AfricanSwineFever 

Magpa-subscribe ng mga biosecurity alert sa 

daf.qld.gov.au/alerts. 

